Bruceloza akutelni problem u Bosni i Hercegovini
Bruceloza je kosmopolitska zoonoza od koje obolijeva veliki broj ljudi i životinja širom svijeta. Prema procijeni CDC godišnje u svijetu od bruceloze oboli oko 500.000 osoba.

U Bosni i Hercegovini do rata bruceloza je bila takoreći nepoznato oboljenje. Nakon rata situacija se drastično mijenja. Prvi slučajevi bruceloze registrirani su u rano proljeće 2000.godine kod vlasnika «donirane» stoke. Od tada bolest je u stalnoj ekspanziji i nema naznaka njene eradikacije.
Dijagnostika bruceloze u zemljama bez iskustva sa ovom vrstom infekcije može biti vrlo teška. Rana dijagnostika bolesti i uključivanje odgovarajuće antibiotske terapije od presudnog je značaja po pacijenta, posebno zbog spriječavanja razvoja komplikacija i pojave recidiva bolesti.

Dijagnoza bruceloze se zasniva na kliničkoj slici, anamnestičkim i epidemiološkim podacima, te rezultatima laboratorijskih testova. Rezultati mikrobioloških testova od posebnog su  značaja.
Laboratorijski testovi dostupni za potvrdu dijagnoze humane bruceloze:

-Izolacija mikroorganizma: metod kultivacije

-Detekcija brucela antigena: direktni imunofluoroscentni esej (DFA)

-Detekcija specifičnih brucela antitijela: serološke metode (aglutinacioni testovi, ELISA)

-Detekcija DNA brucele: metod amplifikacije nukleinskih kiselina (PCR metod)

   U našoj mikrobiološkoj laboratoriji za dijagnostiku bruceloze koristi se kulturološka i serološka metoda. 
Kulturološka metoda tj.izolacija brucele iz različitih kliničkih uzoraka predstavlja najpouzdaniju metodu u dijagnostici humane bruceloze tzv.»zlatni standard». U našoj laboratoriji uzorci krvi-hemokulture ispituju se pomoću kompjuterskog sistema za brzu detekciju bakterija i gljiva u krvi «BACTEC 9120».

Od seroloških testova koristi se:                                                                                                   a) aglutinacioni test Rose-Bengal (Brucelloslide-test)-kvalitativni test za brzu detekciju specifičnih brucela antitijela . Ovaj test je jednostavan, brz i jeftin sa senzitivnošću >90%.                                                                                                      b)ELISA (Enzim imunoesej)-kvantitativni test pomoću kojeg je moguća detekcija antitijela klase IgG, IgA i IgM. Specifičnost testa je 99-100%, a senzitivnost 91-96%.
Samo u maju 2007.godine bruceloza je serološki potvrđena kod 43 pacijenta, a iz hemokultura brucela je izolirana kod 7 pacijenata.
Pravilna dijagnostika humane bruceloze zahtijeva usku suradnju mirobiologa i kliničara.

